
WIE IS EK?

Ons Skepper weet wie ons is. In Sy ewige WOORD kan ons vasstel wat ons gemaak
is om te wees, wat ons deur sonde geword het, waarheen dit ons lei, en wat ons kan
word deur God se redding te aanvaar.

Sommige weet nie van God se redding nie. Sommige ken dit ten dele en moet dit
ywerig te ondersoek. Sommige weerstaan dit om deur God gered te word, Nog ander
ombhels did innig en vind, deur hul redding, dat hulle in Jesus *n persoon van besonder
hoé, ewige bestemming geword het.

My ewige siel is presies werd wat ek die Skepper toelaat om daarvan te maak. Ek
kan Hom 6f verwerp, wat sal uitloop op my waardeloosheid in die oneindige ewigheid,
of ek kan Hom aanvaar en deur getroue geh heid Hom toelaat om my op te hef
en te laat deel aan die ewige troon van die heelal. —Watson Goodman (1920-2002)

GOD SE HOOF DOEL IN DIE SKEPPING 1
VAN DIE MENS
Hy Sal °’N Ewige Bruid Hé

Dan sal die koninkryk van die
hemele wees soos tien maagde
wat hulle lampe geneem en uitge-
gaan het om die bruidegom te
ontmoet . . . En middernag was
daar ’n geroep: Daar kom die
bruidegom; gaan uwit hom tege-
moet! — Matthéiis 25:1 en 6

+ ++ En soos die bruidegom
bly is oor die bruid, sal jou God
oor jou bly wees. —Jesaja 62:5b

Christus — Die Bruidegom
Johannes 3:29a

Hy wat die bruid het, is die
bruidegom; maar die vriend van

die bruidegom wat na hom staan
en luister, verbly hom baie oor die
stem van die bruidegom. ...
II Korinthiérs 11:2

Want ek is jaloers oor julle met
’n goddelike jaloersheid, want ek
het julle aan een man verbind,
om julle as ’n reine maagd aan
Christus voor te stel.

Matthéiis 9:15

En Jesus sé vir hulle: Kan die
bruilofsgaste dan treur so lank as
die bruidegom by hulle is? Maar
daar sal dae kom wanneer die
bruidegom van hulle weggeneem
word, en dan sal hulle vas.



2 DIT IS HOEKOM

GOD DIE MENS

NA SY BEELD GESKAPE HET

Geen Mindere Wese kon Kwali-
fiseer Om Sy Bruid Te Wees Nie
Génesis 1:27

En God het die mens geskape
na sy beeld; na die beeld van
God het Hy hom geskape; man
en vrou het Hy hulle geskape.

Efésiérs 1:4

Soos Hy ons in Hom uitverkies
het voor die grondlegging van die
wéreld om heilig en sonder ge-
brek voor Hom in liefde te wees.
Geskik Om Deel In God Te Hé

. . sodat julle daardeur deel-
genote kan word van die godde-
like natuur. . . — II Petrus 1:4b
. . . deelgenoot is van die heerlik-

heid wat geopenbaar sal word.
— I Petrus 5:1b ... mededeel-
genote aan sy belofte in Christus
deur die evangelie. — Efé-
siérs 3:6b ... wat ons bekwaam
gemaak het om deel te hé aan
die erfdeel van die heiliges in die
lig. — Kolossense 1:12b ...om-
dat hulle wat die weldade ont-
vang, gelowiges en geliefdes is.
« . . — I Timétheiis 6:2b Want
ons het deelgenote van Christus
geword . . . — Hebreérs 3:14a
. . .en die Heilige Gees deelagtig
geword het. — Hebreérs 6:4b
. . . sodat ons sy heiligheid kan
deelagtig word. - Hebreérs 12:10b



EK IS DIE GESLAG VAN GOD 3

Génesis 9:6b
. « .Want God het die mens na
sy beeld gemaak.

Handelinge
17:24a, 25b, 26a, 27-28

Die God wat die wéreld ge-
maak het en alles wat daarin is
... omdat Hy self aan almal lewe
en asem en alles gee, En Hy het
uit een bloed al die nasies van die
mensdom gemaak om oor die he-
le aarde te woon, . . sodat hulle
die Here kon soek, of hulle Hom
miskien kon aanraak en vind, al
is Hy nie ver van elkeen van ons
nie; want in Hom lewe ons, be-
weeg ons en is ons, S00s sommige

van julle digters ook gesé het:
Want ons is ook sy geslag.

Adam, Geskape Na God Se Be-
eld, Moes Heerlikheid Soos God
Se Heerlikheid Uitgestraal Het
1 Konings 8:11

En die priesters kon vanweé die
wolk nie staan om diens te doen
nie, want die heerlikheid van die
Here het die huis van die Here
vervul.

Matthéiis 17:1a, 2
Jesus...en Hy het voor hulle
van gedaante verander, en sy aan-
gesig het geblink soos die son, en
sy klere het wit geword soos die
lig.



4 VAN HEILIGHEID TOT SONDE EN DUISTERNIS

I Petrus 1:16
Omdat daar geskrywe is: Wees
heilig, want Ek is heilig.
Romeine 5:19
Want soos deur die ongehoor-
saamheid van die een mens baie
tot sondaars gestel is, so sal ook
deur die gehoorsaamheid van die
Eén baie tot regverdiges gestel
word.
Romeine 3:23
Want almal het gesondig en dit
ontbreek hulle aan die heerlik-
heid van God.
Jeremia 17:9
Bedrieglik is die hart bo alle
dinge, ja, verdorwe is dit; wie kan
dit ken?

Génesis 6:5
Toe die Here sien dat die boo-
sheid van die mens op die aarde
groot was en al die versinsels wat
hy in sy hart bedink, altyddeur
net sleg was,

Lukas 13:27b
+ « » EK sé vir julle, Ek ken julle
nie waar julle vandaan is nie.
Gaan weg van My, al julle wer-
kers van die ongeregtigheid!

Johannes 3:19
En dit is die oordeel: dat die
lig in die wéreld gekom het, en
die mense het die duisternis lie-
wer gehad as die lig; want hulle
werke was boos.



WATTER VERWANTSKAP MET GOD NOU? 5

Gevalle Viees Is Onrein
Jesaja 64:6a
En ons het almal geword soos
’n onreine, en al ons geregtighede
soos ’n besoedelde kleed; en ons
het almal verdor soos blare....
Die Ewige Dood Het Tot
My Gekom
Romeine 5:12
Daarom, soos deur een mens
die sonde in die wéreld ingekom
het en deur die sonde die dood,
en so die dood tot alle mense
deurgedring het, omdat almal
gesondig het.
Romeine 5:18a
Daarom dan, net soos dit deur
een misdaad vir alle mense tot

veroordeling gekom het....
Sonde Hou My Gevange
Romeine 7:23
Maar ek sien ’n ander wet in
my lede wat stryd voer teen die
wet van my gemoed en my gevan-
ge neem onder die wet van die
sonde wat in my lede is.
Sonde Skei Van God
Jesaja 59:2a
Maar julle ongeregtighede het
’n skeidsmuur geword tussen julle
en julle God....
Ek Moet Rekenskap Gee
Aan God
Roineine 14:12
So sal elkeen van ons dan vir
homself aan God rekenskap gee.



6 WIE

In Gevalle Viees, Is Ek Soos
Klei, Gras, '’N Damp

Jesaja 64:8
Maar nou, Here, U is ons Va-
der; ons is die klei, en U is ons
Formeerder, en ons almal is
die werk van u hand.

I Petrus 1:24
Want alle vlees is soos gras, en
al die heerlikheid van die mens
soos ’n blom van die gras. Die
gras verdor en sy blom val af.

Jakobus 4:14
Julle wat nie eems weet wat
more sal gebeur nie, Want hoe-
danig is julle lewe? Dit is tog
maar 'n damp wat vir ’n kort

IS EK?

tydjie verskyn en daarnma ver-
dwyn.

Ek kan Onsterflikheid En die
Ewige Lewe In Christus Hé
Johannes 11:26
En elkeen wat lewe en in My
glo, sal nooit sterwe tot in ewig-

heid nie. Glo jy dit?
I Johannes 5:10, 11

Wie in die Seun van God glo,
het die getuienis in homself. Hy
wat God nie glo nie, het Hom
tot leuenaar gemaak, omdat hy
die getuienis nie geglo het wat
God aangaande sy Seun getuig
het nie. En dit is die getuienis:
dat God ons die ewige lewe ge-
gee het, en dié lewe is in sy Seun.



WIE IS DIE EREKONING? 7

Psalm 24:7-10

Hef op julle hoofde, o poorte,
ja, verhef julle, ewige deure, dat
die Erekoning kan ingaan! Wie is
tog die Erekoning? Die HERE,
sterk en geweldig, die HERE ge-
weldig, in die stryd. Hef op julle
hoofde, o poorte, ja, hef op,
ewige deure, dat die Erekoning
kan ingaan! Wie is dan tog die
Erekoning? Die HERE van die
leérskare — Hy is die Erekoning!
Sela,

I Timétheiis 6:14b, 15b, 16
. « Verskyning van onse Here
Jesus Christus. . . die Koning van
die konings en Here van die here,
wat alleen onsterflikheid besit en

’n ontoeganklike lig bewoon, wat
geen mens gesien het of kan sien
nie, aan wie toekom eer en ewige
krag. Amen,

Die Koning Sal Koning Wees
Oor Die Hele Aarde

Sagaria 14:8, 9

En in dié dag sal daar lewende
waters uit Jerusalem wuitvloei, die
een helfte daarvan na die Qoste-
like en die ander helfte daarvan
na die Westelike See; somer en
winter sal dit so wees. En die
HERE sal Koning wees oor die
hele aarde; in dié dag sal die
HERE een wees, en sy Naam een.



8 JESUS CHRISTUS VERKLAAR SY KONINGSKAP

Johannes 18:36, 37a

Jesus antwoord: My koninkryk
is nie van hierdie wéreld nie; as
my koninkryk van hierdie wéreld
was, sou my dienaars geveg het,
dat EK nie aan die Jode oorgele-
wer word nie. Maar nou is my
koninkryk nie van hier nie. Pila-
tus sé toe vir Hom: Is U dan tog
’n koning? Jesus antwoord: U sé
dat Ek ’n koning is. Hiervoor is
Ek gebore en hiervoor het Ek in
die wéreld gekom, om vir die
waarheid te getuig....

Markus 14:61b, 62
... Weer stel die hoépriester
Hom die vraag en sé vir Hom: Is

U die Christus, die Seun van die
geseénde God? En Jesus sé: EK is.
En u almal sal die Seun van die
mens aan die regterhand van die
krag van God sien sit en kom
met die wolke van die hemel.

Matthéiis 25:31 en 34

En wanneer die Seun van die
mens in sy heerlikheid kom en al
die heilige engele saam met Hom,
dan sal Hy op sy heerlike troon
sit . . . Dan sal die Koning vir die
wat aan Sy regterhand is, sé:
Kom, julle geseéndes van my Va-
der, beérf die koninkryk wat vir
julle berei is van die grondlegging
van die wéreld af.



DIE AARD VAN KONINGKRYK VAN 9
JESUS CHRISTUS

Hebreérs 1:8
Maar van die Seun: U troon,
o God, is tot in alle ewigheid, die
septer van u koninkryk is ’n reg-
verdige septer.
Daniél 4:37a
Nou prys ek, Nebukadnésar,
en ek roem en eer die Koning van
die hemel: al sy werke is waar-
heid en sy paaie is reg....
Matthéiis 18:3, 4
En Hy sé: Voorwaar Ek sé vir
julle, as julle nie verander en soos
die kindertjies word nie, sal julle
nooit in die koninkryk van die he-
mele ingaan nie! Elkeen dan wat
homself verneder soos hierdie

kindjie, hy is die grootste in die
koninkryk van die hemele.
Openbaring 11:15b
. « « Die koninkryke van die wé-
reld het die eiendom van onse
Here geword en van sy Christus,
en Hy sal as koning heers tot in
alle ewigheid.
Efésiérs 1:18, 19
Verligte o€ van julle verstand,
sodat julle kan weet wat die hoop
van sy roeping en wat die rykdom
van die heerlikheid van sy erfdeel
onder die heiliges is; en wat die
vitnemende grootheid van sy krag
is vir ons wat glo, na die werking
van die krag van sy sterkte.



10 KARAKTERTREKKE VAN DIE EREKONING

Johannes 17:2
Soos U Hom mag oor alle
vlees gegee het, sodat Hy aan al-
mal wat U Hom gegee het, die
ewige lewe kan gee.
I Petrus 3:22
Wat heengegaan het na die he-
mel en aan die regterhand van
God is, terwyl engele en magte
en kragte aan Hom onderwerp is.
Efésiérs 1:20-23
Wat Hy gewerk het in Christus
toe Hy Hom uit die dode opge-
wek het en Hom laat sit het aan
sy regterhand in die hemele, bo
alle owerheid en mag en krag en
heerskappy en elke naam wat ge-
noem word, nie alleen in hierdie

wéreld nie, maar ook in die toe-
komstige. En Hy het alle dinge
onder sy voete onderwerp en
Hom as Hoof bo alle dinge aan
die gemeente gegee, wat sy lig-
gaam is, die volheid van Hom
wat alles in almal vervul.

Maar Jesus self het Hom aan
hulle nie toevertrou nie...want
Hy self het geweet wat in die
mens is. — Johannes 2:24a, 25b

Johannes 17:23

EKk in hulle en U in My, sodat
hulle volkome een kan wees; en
dat die wéreld kan weet dat U
My gestuur het, en hulle liefge-
had het net soos U My liefgehad
het.



ONEINDIGE RYKDOM, KRAG, EN WYSHEID 11

1 Korinthiérs 1:24
Maar vir die wat geroep is,
Jode sowel as Grieke: Christus,
die krag van God en die wysheid
van God.

I Korinthiérs 8:6
Tog is daar vir ons maar een
God, die Vader uit wie alles is,
en ons tot Hom, en een Here Jesus
Christus deur wie alles is, en ons
deur Hom.

Openbaring 11:17
En gesé: Ons dank U, Here
God, Almagtige, wat is en wat
was en wat kom, dat U u groot
mag aangeneem en as koning ge-
heers het.

Kolossense 2:2a, ¢, 3
Dat hulle harte vertroos mag
word, ...om die verborgenheid
te leer ken van God en die Vader
en van Christus, in wie al die
skatte van wysheid en kennis ver-
borge is.

Matthéiis 28:18
En Jesus het nadergekom en
met hulle gespreek en gesé: Aan
My is gegee alle mag in die hemel
en op aarde.

Openbaring 5:12b
. . . Die Lam wat geslag is, is
waardig om te ontvang die krag
en rykdom en wysheid en sterkte
en eer en heerlikheid en lof.



12 DIE TOEKOMS VAN DIE EREKONING

Psalm 72:8 en 11
En hy sal heers van see tot see
en van die Rivier tot by die ein-
des van die aarde . .. Ja, al die
konings sal hulle voor hom buig,
al die nasies sal hom dien.

Psalm 2:2-4 en 6-8

Die konings van die aarde
staan gereed, en die vorste hou
saam raad teen die HERE en teen
sy Gesalfde en sé: Laat ons hulle
bande stukkend ruk en hulle toue
van ons afwerp! Hy wat in die
hemel woon, lag; die Here spot
met hulle . . . Ek tog het my ko-
ning gesalf oor Sion, my heilige
berg. Ek wil vertel van die bes-

luit: Die HERE het aan My Ge-
sé: U is my Seun, vandag het Ek
self U gegenereer. Eis van My,
en Ek wil nasies gee as u erfdeel
en die eindes van die aarde as u
besitting.

Jeremia 10:7 en 10

Wie sou U nie vrees nie, o0 Ko-
ning van die nasies? Want U kom
dit toe; want onder al die wyse
manne van die nasies en in hulle
hele koninkryk is geeneen soos U
nie. . . Maar die HERE is waar-
lik God, Hy is die lewende God
en ’n ewige Koning; vir sy toorn
beef die aarde, en die nasies kan
sy grimmigheid nie verdra nie.



DIE EER VAN

Want die HERE is ’n grote
God, ja, 'n groot Koning bo al
die gode. — Psalm 95:3

Jesaja 42:8

Ek is die HERE, dit is my
Naam; en my eer sal Ek aan geen
ander gee, of ook my lof aan die
gesnede beelde nie.

I Timétheiis 1:17

Aan die Koning van die eeue,
die onverderflike, onsienlike, al-
leen-wyse God, kom toe die eer
en die heerlikheid tot in alle ewi-
gheid. Amen,

Openbaring 4:11

U is waardig, o Here, om te
ontvang die heerlikheid en die eer
en die krag, want U het alles ge-

DIE KONING 13

skape en deur u wil bestaan hulle
en is hulle geskape.
Matthéiis 24:30b
...En die Seun van die mens
sien kom op die wolke van die
hemel met groot krag en heerlik-
heid,
Deel Sy Heerlikheid Met Bruid
Johannes 17:22
En EKk het hulle die heerlikheid
gegee wat U My gegee het, sodat
hulle een kan wees, net soos Ons
een is.
Romeine 8:18
Want ek reken dat die lyding
van die teenwoordige tyd nie op-
weeg teen die heerlikheid wat aan
ons geopenbaar sal word nie.



14 DIE SKEPPER — KONING IS

Jesaja 9:6a
Tot vermeerdering van die
heerskappy en tot vrede sonder
einde. ..

Jesaja 45:9a, 10-13a

Wee hom wat met sy Formeer-
der twis —’n potskerf by erde-
potskerwe! . . . Wee hom wat vir
die vader sé: Waarom verwek u?
en vir die vrou: Waarom het u
weé? So sé die HERE, die Heilige
van Israel en sy Formeerder: Vra
My aangaande die toekomstige
dinge; vertrou my seuns en die
werk van my hande aan My toe!
Ek het die aarde gemaak en die
mens daarop geskape; Ek — my
hande het die hemel uitgespan,

IN BEVEL

en Ek het aan sy ganse leérskare
bevel gegee. Ek het hom verwek
in geregtigheid, en al sy weé sal
Ek gelykmaak . . .

Daniél 7:14

En aan Hom is gegee heerskap-
py en eer en koningskap; en al
die volke en nasies en tale het
Hom vereer; sy heerskappy is ’n
ewige heerskappy wat nie sal ver-
gaan nie, en sy koninkryk een
wat nie vernietig sal word nie.

Gehoorsaam Sy Bevel
Psalm 72:11
Ja, al die konings sal hulle
voor hom buig, al die nasies sal
hom dien.



DIE EREKONING HET VIR MY GESTERF! 15

I Petrus 3:18
Want Christus het ook een
maal vir die sondes gely, Hy die
Regverdige vir die onregverdiges,
om ons tot God te bring — Hy
wat wel gedood is na die vlees,
maar lewend gemaak deur die
Gees.
Galasiérs 1:3b, 4
...0Onse Here Jesus Christus,
wat Homself gegee het vir ons
sondes, sodat Hy ons kan uitred
uit die teenwoordige bose wéreld,
volgens die wil van onse God en
Vader.
I Korinthiérs 1:18
Want die woord van die kruis
is wel dwaasheid vir die wat ver-

lore gaan, maar vir ons wat gered

word, is dit die krag van God.

I Johannes 3:16a
Hieraan het ons die liefde leer
ken, dat Hy sy lewe vir ons afge-

1é het. . . .

Voorspel Plek En Wyse Van Sy
Dood En Opstanding
Matthéiis 20:18, 19

Kyk, ons gaan op na Jerusa-
lem, en die Seun van die mens sal
oorgelewer word aan die ower-
priesters en skrifgeleerdes; en hul-
le sal Hom tot die dood veroor-
deel en Hom oorlewer aan die
heidene om Hom te bespot en te
gésel en te kruisig; en op die der-
de dag sal Hy opstaan,



16 KOSBARE BLOED — WONDERBARE VERLOSSER

Hebreérs 10:19, 20a
Terwyl . . . vrymoedigheid het
om in die heiligdom in te gaan
deur die bloed van Jesus op die
nuwe en lewende weg....
Hebreérs 13:20b
«.. Deur die bloed van die
ewige testament uit die dode
teruggebring het.
Kolossense 1:20a
. + . Gemaak het deur die bloed
van sy kruis . . . .
I Petrus 2:6b, 7a
... Kyk, Ek 1¢ in Sion ’n uit-
verkore en kosbare hoeksteen, en
die wat in Hom glo, sal nooit be-
skaam word nie. Vir julle dan
wat glo, is Hy kosbaar . ...

Efésiérs 2:13
Maar nou in Christus Jesus het
julle wat vroeér ver was, naby ge-
kom deur die bloed van Christus.
Openbaring 1:5b
. . . Aan Hom wat ons liefge-
had het en ons van ons sondes ge-
was het in sy bloed.
II Timétheiis 3:15
En dat jy van kleins af die
heilige Skrifte ken wat jou wys
kan maak tot saligheid deur die
geloof in Christus Jesus,
Bruidegom Soek Sy Bruid
Lukas 19:10
Want die Seun van die mens
het gekom om te soek en te red
wat verlore was.



CHRISTUS HET DIE TWEEDE DOOD EN HEL 17
OORWIN OM MY DAARVAN TE VERLOS

Ek Het Die Ewige Dood Verdien

Romeine 5:12
Daarom, soos deur een mens
die sonde in die wéreld ingekom
het en deur die sonde die dood,
en so die dood tot alle mense
deurgedring het, omdat almal
gesondig het.

Romeine 6:23a
Want die loon van die sonde
is die dood . . ..

Die Dood Is Vir My Oorwin

II Timotheiis 1:8b, 9, 10
...God wat ons gered en ge-
roep het met ’n heilige roeping,

nie volgens ons werke nie, maar
volgens sy eie voorneme en ge-
nade wat ons van ewigheid af in
Christus Jesus geskenk is, maar
wat nou geopenbaar is deur die
verskyning van ons Verlosser,
Jesus Christus, wat die dood tot
niet gemaak het en die lewe en
die onverderflikheid aan die lig
gebring het deur die evangelie.

Openbaring 1:18
En die lewende; en Ek was
dood en kyk, Ek leef tot in alle
ewigheid. Amen. En Ek het die
sleutels van die doderyk en van
die dood.



18 DIE KONING HET VIR ALMAL WAT DIT HEEL-

HARTIG VERLANG VRYE

Jeremia 29:13
En julle sal My soek en vind
as julle na My vra met julle hele
hart.

I Korinthiérs 15:3b
. . . Dat Christus vir ons sondes
gesterf het volgens die Skrifte.

Handelinge 20:28b
« + « Gemeente van God te ver-
sorg, wat Hy deur sy eie bloed
verkry het.

II Korinthiérs 5:15
Omdat ons van oordeel is dat
as een vir almal gesterf het, hulle
dan almal gesterf het; en Hy het

VERLOSSING VOORSIEN

vir almal gesterwe, sodat die wat
lewe, nie meer vir hulself moet
lewe nie, maar vir Hom wat vir
hulle gesterf het en opgewek is.

Handelinge 10:43
Aangaande Hom getuig al die
profete dat elkeen wat in Hom
glo, vergifnis van sondes deur sy
Naam ontvang,

II Petrus 3:9
Die Here vertraag nie die be-
lofte soos sommige dit vertraging
ag nie, maar Hy is lankmoedig
oor ons en wil nie hé dat som-
mige moet vergaan nie, maar dat
almal tot bekering moet kom.



VYANDSKAP TUSSEN GOD EN SONDE 19

U troon, o God, is vir ewig en
altyd; die septer van u koninkryk
is ‘n regverdige septer. U het
geregtigheid lief en haat godde-
loosheid.... —Psalm 45:7, 8a

Of weet julle nie dat die
onregverdiges die koninkryk van
God nie sal beérwe nie?

—I Korinthiérs 6:9

Want die wat vleeslik is, bedink
vleeslike dinge, maar die wat
geestelik is, geestelike dinge.
Want wat die vlees bedink, is die
dood, maar wat die Gees bedink,
is lewe en vrede, omdat wat die
vlees bedink, vyandskap teen
God is; want dit onderwerp hom

nie aan die wet van God nie, want
dit kan ook nie. En die wat in die
vlees is, kan God nie behaag nie;
julle is egter nie in die vlees nie,
maar in die Gees, as naamlik die
Gees van God in julle woon.
Maar as iemand die Gees van
Christus nie het nie, dié behoort
nie aan Hom nie.

—Romeine 8:5-9

Egbrekers en egbreeksters,
weet julle nie dat die vriendskap
van die wéreld vyandskap teen
God is nie? Wie dan ‘n vriend
van die wéreld wil wees, word ‘n
vyand van God. —Jakobus 4:4

HOE OM DEUR DIE KONING AANGE-

NEEM TE WORD

Spreuke 28:13
Hy wat sy oortredinge bedek,
sal nie voorspoedig wees nie;
maar hy wat dit bely en laat
staan, sal barmhartigheid vind.

I Johannes 4:16
En ons het die liefde wat God
tot ons het, leer ken en geglo.
God is liefde; en hy wat in die
liefde bly, bly in God, en God in
hom.

Johannes 1:12a
Maar almal wat Hom aange-
neem het, aan hulle het Hy mag
gegee om kinders van God te
word. . ..

Handelinge 8:36b, 37a
...En die hofdienaar sé vir
hom: Daar is water; wat verhin-
der my om gedoop te word? Toe
sé Filippus: As u glo met u hele
hart, is dit geoorloof....

I Korinthiérs 2:5
Sodat julle geloof nie in wy-
sheid van mense sou bestaan nie,
maar in die krag van God.

Johannes 8:31
En Jesus sé vir die Jode wat in
Hom geglo het: As julle in my
woord bly, is julle waarlik my
dissipels.



VERLOSSING IS 'N LEWENDE VERWANTSKAP

EN GEMEENSKAP

Efésiérs 3:19
En die liefde van Christus te
ken wat die kennis oortref, sodat
julle vervul kan word tot al die
volheid van God.

Romeine 8:10
Maar as Christus in julle is,
dan is die liggaam dood vanweé
die sonde, maar die gees is lewe
vanweé die geregtigheid.

Johannes 10:26-28
Maar julle glo nie, want julle
is nie van my skape nie, soos Ek
vir julle gesé het. My skape lu-
ister na my stem, en EkK ken
hulle, en hulle volg My. En Ek

gee hulle die ewige lewe, en hulle
sal nooit verlore gaan tot in ewig-
heid nie, en niemand sal hulle uit
my hand ruk nie.

II Timétheiis 1:12
Om hierdie rede ly ek ook hier-
die dinge; maar ek skaam my
nie, want ek weet in wie ek ge-
glo het, en ek is oortuig dat Hy
mag het om my pand te bewaar
tot dié dag toe.

I Petrus 4:19
So laat dan ook die wat vol-
gens die wil van God ly, hulle sie-
le aan Hom as die getroue Skep-
per toevertrou met goeie dade.



22 WEER GEBORE, VRY OM DIE HERE TE DIEN

I Johannes 5:5
Wie anders is dit wat die
wéreld oorwin as hy wat glo dat
Jesus die Seun van God is?
Johannes 1:13
Wat nie uit die bloed of uit die
wil van die vlees of uit die wil
van 'n man nie, maar uit God
gebore is.
Johannes 8:32
En julle sal die waarheid ken,
en die waarheid sal julle vry-
maak.
Romeine 6:18 en 22
En, vrygemaak van die sonde,
het julle diensbaar geword aan
die geregtigheid . . . Maar nou
dat julle vrygemaak is van die

sonde en diensbaar geword het
aan God, het julle jul vrug tot
heiligmaking en uiteindelik die
ewige lewe.
Johannes 8:36
As die Seun julle dan vryge-
maak het, sal julle waarlik vry
wees.
Galasiérs 5:1
Staan dan vas in die vryheid
waarmee Christus ons vrygemaak
het, en laat julle nie weer onder
die juk van diensbaarheid bring
nie.
Handelinge 22:15
Want jy sal vir Hom by al die
mense ’n getuie wees van wat jy
gesien en gehoor het.



WEER GEBORE!

I Korinthiérs 6:9-11

Of weet julle nie dat die onreg-
verdiges die koninkryk van God
nie sal beérwe nie? Moenie dwaal
nie! Geen hoereerders of afgode-
dienaars of egbrekers of wel-
lustelinge of sodomiete of diewe
of gierigaards of dronkaards of
kwaadsprekers of rowers sal die
koninkryk van God beérwe nie.

Openbaring 1:5b, 6
.« » Aan Hom wat ons lief-
gehad het en ons van ons son-
des gewas het in sy bloed en ons
gemaak het konings en priesters
vir sy God en Vader, aan Hom

die heerlikheid en die krag tot in
alle ewigheid! Amen.

I Korinthiérs 6:2a
Weet julle nie dat die heiliges
die wéreld sal oordeel nie? . . .

Jesaja 62:3
En jy sal ’n sierlike kroon wees
in die hand van die HERE en ’n
koninklike tulband in die hand
van jou God.

Verhewe Stand
Johannes 17:21a
Dat almal een mag wees net
soos U, Vader, in My en Ek in
U; dat hulle ook in Ons een mag
wees « . . .



24 GEMAAK VIR GEMEENSKAP MET GOD

Psalm 145:18
Die HERE is naby almal wat
Hom aanroep, almal wat Hom
aanroep in waarheid.

II Korinthiérs 6:16

Of watter ooreenkoms het die
tempel van God met die afgode?
Want julle is die tempel van die
lewende God, soos God gespreek
het: Ek sal in hulle woon en on-
der hulle wandel, en Ek sal hulle
God wees, en hulle sal vir My ’n
volk wees.

I Petrus 4:13
Maar namate julle gemeen-
skap het aan die lyde van Chris-
tus, moet julle bly wees, sodat

julle ook by die openbaring van
sy heerlikheid met blydskap kan
jubel.

I Johannes 1:3b
. . . En ons gemeenskap is met
die Vader en met sy Seun, Jesus
Christus.

Jesaja 43:2
As jy deur die water gaan, is
Ek by jou; en deur die riviere —
hulle sal jou nie oorstroom nie;
as jy deur vuur gaan, sal jy jou
nie skroei nie, en die vlam sal
jou nie brand nie.

Johannes 17:23a
Ek in hulle en U in My, sodat
hulle volkome een kan wees...

DIE WARE GELOWIGES

Johannes 14:20
In dié dag sal julle weet dat
Ek in my Vader is, en julle in
My, en Ek in julle.

Sy Laaste Bevel Ons Eerste
Belang
Openbaring 22:17a
En die Gees en die bruid sé:
Kom! ...

Matthéiis 28:19, 20
Gaan dan heen, maak dissi-
pels van al die nasies, en doop
hulle in die Naam van die Va-
der en die Seun en die Heilige
Gees; en leer hulle om alles te
onderhou wat EK julle beveel het.

En kyk, Ek is met julle al die dae
tot aan die voleinding van die
wéreld. Amen.

Geregtigheid Van Die Heiliges
Is Die Geregtigheid Van Die
Inwonende Christus

Aan wie God wou bekend ma-
ak wat die rykdom van die heer-
likheid van hierdie verborgenheid
onder die heidene is, dit is Chris-
tus onder julle, die hoop van die
heerlikheid. Kolossense 1:27

Romeine 10:4

Want Christus is die einde van
die wet tot geregtigheid vir el-
keen wat glo.

SULKE BARMHARTIGHEID, SULKE LIEFDE

EN SULKE GENADE

I Petrus 1:3
Geseénd is die God en Va-
der van onse Here Jesus Christus
wat na sy grote barmhartigheid
ons die wedergeboorte geskenk
het tot n lewende hoop deur die
opstanding van Jesus Christus uit
die dode.
Hebreérs 4:16
Laat ons dan met vrymoedig-
heid na die troon van die genade
gaan, sodat ons barmhartigheid
kan verkry en genade vind om
op die regte tyd gehelp te word.
Efésiérs 2:4-7
Maar God, wat ryk is in barm-
hartigheid, het ons deur sy grote

liefde waarmee Hy ons liefgehad
het, ook toe ons dood was deur
die misdade, lewend gemaak
saam met Christus — uit genade
is julle gered — en saam opgewek
en saam laat sit in die hemele in
Christus Jesus, sodat Hy in die
eeue wat kom, kan betoon die
uitnemende rykdom van sy gen-
ade in goedertierenheid oor ons
in Christus Jesus.

Romeine 3:24
En hulle word deur sy genade
sonder verdienste geregverdig
deur die verlossing wat in Chris-
tus Jesus is.



WIE SE SEUN?

Galasiérs 4:4, 5

Maar toe die volheid van die
tyd gekom het, het God sy Seun
uitgestuur, gebore uit ’n vrou, ge-
bore onder die wet, om die wat
onder die wet was, los te koop,
sodat ons die aanneming tot kin-
ders kan ontvang.

I Johannes 3:1a
Kyk wat °n groot liefde die
Vader aan ons bewys het, dat ons
kinders van God genoem kan
word! ...

Erfgename Van God
Openharing 21:7
Hy wat oorwin, sal alles beér-
we; en Ek sal vir hom 'n God

wees, en hy sal vir My ’n seun
Wwees.,
Galasiérs 4:6, 7
En omdat julle kinders is, het
God die Gees van sy Seun in
julle harte uitgestuur, en Hy
roep: Abba, Vader! Daarom is jy
nie meer dienskneg nie, maar
kind; en as jy kind is, dan ook
erfgenaam van God deur Chris-
tus.
Romeine 8:17
En as ons kinders is, dan ook
erfgename, erfgename van God
en medeerfgename van Christus,
as ons naamlik saam met Hom
ly, sodat ons ook saam met Hom
verheerlik kan word.



28 GOD HET SY BEELD VIR SY SEUNS BEPAAL

En ons weet dat vir hulle vir
wie God liefhet, alles ten goede
meewerk, vir hulle wat na sy
voorneme geroep is. Want die wat
Hy vantevore geken het, dié het
Hy ook vantevore verordineer
om gelykvormig te wees aan die
beeld van sy Seun, sodat Hy die
eersgeborene kan wees onder baie
broeders. Romeine 8:28, 29

Dien Soos Christus
Lukas 22:27b
. . » Maar Ek is onder julle
soos een wat dien,
Wees Vergewensgesind

Lukas 23:34a
En Jesus sé: Vader, vergeef

hulle, want hulle weet nie wat
hulle doen nie . . ..
Wees Sagmoedig En Vriendelik
II Korinthiérs 10:1a
En ek self, Paulus, bid julle by
die sagmoedigheid en vriende-
likheid van Christus....

Wandel In Liefde Van Christus
Johannes 15:9
Soos die Vader My liefgehad
het, het Ek julle ook liefgehad.
Bly in hierdie liefde van My.

Verspret Evangelie
Jesus sé toe weer vir hulle:
Vrede vir julle! Soos die Vader
My gestuur het, stuur Ek julle
ook. —Johannes 20:21



DIE WANDEL MOET WAARDIG

I Thessalonicense 2:12
En betuig het dat julle waar-
diglik moet wandel voor God wat
julle tot sy koninkryk en heerlik-
heid roep.
II Johannes 9a
Elkeen wat ’n oortreder is en
nie bly in die leer van Christus
nie, hy het God nie. ...
Christus Sal 'N Bruid Wat Nie
Van Hom Verlok Kan Word
Nie Hé
Lukas 6:47, 48
Elkeen wat na My toe kom en
na my woorde lunister en dit do-
en — EK sal julle wys soos wie
hy is. Hy is soos ’n man wat ’n
huis bon, wat gegrawe en diep

ingegaan en die fondament op
die rots gelé het; en toe die vloed-
water kom en die stroom teen
daardie huis losbreek, kon hy dit
nie beweeg nie, omdat sy fonda-
ment op die rots was.
Jakobus 1:12

Salig is die man wat versoek-
ing verdra, want as hy die toets
deurstaan het, sal hy die kroon
van die lewe ontvang wat die
Here beloof het aan die wat
Hom liefhet,

Titus 2:13

Terwyl ons die salige hoop en
die verskyning van die heerlikheid
verwag van die grote God en ons
Verlosser, Jesus Christus,



30 SY MAAKSEL

Efésiérs 2:8-10

Want uit genade is julle gered,
deur die geloof, en dit nie uit jul-
leself nie: dit is die gawe van
God; nie uit die werke nie, sodat
niemand mag roem nie. Want ons
is sy maaksel, geskape in Chris-
tus Jesus tot goeie werke wat
God voorberei het, sodat ons
daarin kan wandel.

Efésiérs 3:20, 21

En aan Hom wat miag het om
te doen ver bo alles wat ons bid
of dink, volgens die krag wat in
ons werk, aan Hom die heerlik-
heid in die gemeente in Christus
Jesus deur alle geslagte tot in
ewigheid! Amen.

I Korinthiérs 2:5
Sodat julle geloof nie in wy-
sheid van mense sou bestaan nie,
maar in die krag van God.

Sal Volmaakheid En Volheid
In Hom Wees
Efésiérs 4:13
Totdat ons almal kom tot die
eenheid van die geloof en van die
kennis van die Seun van God, tot
’n volwasse man, tot die mate van
die volle grootte van Christus.

Want in Hom woon al die vol-
heid van die Godheid liggaamlik;
en julle het die volheid in Hom
wat die Hoof is van alle owerheid
en mag. — Kolossense 2:9, 10

Hoekom Sou Hy, Wie Deur On-
telbare Engele Aanbid Word, Sy
Liefde Op Gevalle, Opstandige
Mens Stel?
Hebreérs 1:6

En wanneer Hy weer die Eers-
geborene in die wéreld inbring,
sé Hy: En al die engele van God
moet Hom aanbid.

Romeine 12:5
So is ons almal saam een lig-
gaam in Christus en elkeen afson-
derlik lede van mekaar.

++.Js julle dan ook ten opsig-
te van die wet dood deur die lig-
gaam van Christus, om aan ’n an-
der te behoort, naamlik aan Hom

wat uit dic dode opgewek is, so-
dat ons tot eer van God vrugte
kan dra. — Romeine 7:4b

...En my verlustiginge was met
die mensekinders. - Spreuke 8:31b

Bruid Kry Lewe Van Hom
I Johannes 5:12
Hy wat die Seun het, het die
lewe; wie die Seun van God nie
het nie, het nie die lewe nie.
Volkome Liefde Vir Die Bruid
Romeine 8:32
Hy wat selfs sy eie Seun nie
gespaar het nie, maar Hom vir
ons almal oorgegee het, hoe sal
Hy nie saam met Hom ons ook
alles genadiglik skenk nie?

Deel Sy Troon Met Die Bruid
Openbaring 3:21
Aan hom wat oorwin, sal Ek
gee om saam met My te sit op
my troon, soos Ek ook oorwin
het en saam met my Vader op
sy troon gaan sit het.

Die Koning Se Stad En Bruid

Maar nou verlang hulle na ’n
beter een, dit is ’'n hemelse. Daa-
rom skaam God Hom nie vir hul-
le om hulle God genoem te Word
nie, want Hy het vir hulle ’n stad
berei. — Hebreérs 11:16

Openbaring 3:12a
Wie oorwin, Ek sal hom ’n pi-
Iaar in die tempel van my God

maak, en hy sal daar nooit weer
uitgaan nie; en Ek sal op hom die
Naam van my God skrywe en die
naam van die stad van my God,
van die nuwe Jerusalem, wat uit
die hemel van my God neerdaal.

Openbaring 21:2
En ek, Johannes, het die hei-
lige stad, die nuwe Jerusalem,
sien neerdaal van God uit die he-
mel, toeberei soos ’nm bruid wat
vir haar man versier is.

Openbaring 22:14
Salig is die wat sy gebooie do-
en, sodat hulle reg kan hé op die
boom van die lewe en ingaan de-
ur die poorte in die stad.



DIE WARE

As julle dan nie getrou was in
die onregverdige Mammon nie,
wie sal julle die ware goed toe-
vertrou? — Lukas 16:11

II Korinthiérs 8:9
Want julle ken die genade van
onse Here Jesus Christus, dat Hy,
alhoewel Hy ryk was, ter wille
van julle arm geword het, sodat
julle deur sy armoede ryk kan
word.

Jakobus 2:5
Luister, my geliefde broe-
ders — het God nie die armes
van hierdie wéreld uitverkies as
rykes in die geloof en erfgename
van die koninkryk wat Hy be-

loof het aan die wat Hom lief-
het nie?

Gevaar In Aardse Rykdom

I Timétheils 6:17-19

Beveel die rykes in die teen-
woordige wéreld om nie hoog-
moedig te wees nie en ook nie
hulle hoop te stel op die onseker-
heid van die rykdom nie, maar
op die lewende God wat ons alles
ryklik verleen om te geniet; dat
hulle goed moet doen en ryk wees
in goeie werke, vrygéwig, mede-
deelsaam, en vir hulle ’n skat
weglé, ’n goeie fondament vir
die toekoms, sodat hulle die
ewige lewe kan verwerf,



34 WAT DIE WARE RYKDOM VIR MY BETEKEN

Kolossense 3:4
Wanneer Christus, wat ons le-
we is, geopenbaar word, dan sal
julle ook saam met Hom in heer-
likheid geopenbaar word.

Filippense 3:21
Wat ons vernederde liggaam
van gedaante sal verander, om
gelykvormig te word aan sy ver-
heerlikte liggaam volgens die
werking waardeur Hy ook alles
aan Homself kan onderwerp.

Kolossense 1:12, 13
En die Vader mag dank wat
ons bekwaam gemaak het om
deel te hé aan die erfdeel van die
heiliges in die lig— Hy wat ons

verlos het uit die mag van die
duisternis en oorgebring het in
die koninkryk van die Seun van
sy liefde.

Handelinge 20:32
En nou, broeders, dra ek julle
op aan God en aan die woord
van sy genade, wat magtig is om
julle op te bou en julle ’n erf-
deel te gee onder al die geheilig-
des.

Aan my, die geringste van al
die heiliges, is hierdie genade ge-
gee om onder die heidene die
evangelie van die onnaspeurlike
rykdom van Christus te verkon-
dig. — Efésiérs 3:8



EK IS BLY EK IS UWE, HEER!

Psalm 40:17
Laat almal wat U soek, in U
vrolik en bly wees; laat die lief-
hebbers van u heil altyddeur sé:
Groot is die HERE!

Psalm 32:11
Wees bly in die HERE en ju-
ig, o regverdiges! En jubel, alle
opregtes van hart!

Filippense 4:4
Verbly julle altyd in die Here;
ek herhaal: Verbly julle!

II Korinthiérs 4:17
Want ons ligte verdrukking
wat vir ’n oomblik is, bewerk vir
ons ’n alles oorfreffende ewige
gewig van heerlikheid.

Sagaria 9:9a
Verheug jou grootliks, o dogter
van Sion! Juig, o dogter van
Jerusalem! Kyk, jou Koning kom
na jou; regverdig em ’n oorwin-
naar is Hy....
Lukas 10:20
Maar julle moenie daaroor bly
wees dat die geeste aan julle on-
derworpe is nie, maar wees liewer
bly dat julle name in die hemele
opgeskrywe is.
Psalm 5:12
Maar laat hille almal bly wees
wat by U skuil; laat hulle vir
ewig jubel, en beskut U hulle; en
laat in U juig die wat u Naam
liefhet.



36 SOU U SY GENADE ALTYD VERWERP?

Hebreérs 12:25

Pas op dat julle Hom wat
spreek, nie afwys nie; want as
hillle nie ontvlug het nie wat
Hom afgewys het toe Hy op
aarde ’n goddelike waarskuwing
gegee het, veel minder 6ns wat
ons van Hom afkeer nou dat Hy
uit die hemele spreek.

Lukas 13:24, 25

Stry hard om in te gaan deur
die nou poort, want baie, sé Ek
vir julle, sal probeer om in te
gaan en sal nie in staat wees nie.
Wanneer die eienaar van die hu-
is opgestaan en die deur gesluit
het, en julle begin buitekant te
staan en aan die deur te klop en

te sé: Here, Here maak vir ons
oop —sal Hy antwoord en vir
julle sé: Ek ken julle nie waar
julle vandaan is nie.

Genade Geweier Kan Tot

Toorn Verander

II Thessalonicense 2:10-12

En met allerhande verleiding
van ongeregtigheid in die wat ver-
lore gaan, omdat hulle die liefde
tot die waarheid nie aangeneem
het om gered te word nie. En da-
arom sal God hulle die krag van
die dwaling stuur, om die leuen te
glo, sodat almal geoordeel kan
word wat die waarheid nie geglo
het nie, maar behae gehad het in
die ongeregtigheid.



WIE IS EK SONDER

Vol Sonde, Veroordeeld
Hy wat in Hom glo, word nie
veroordeel nie; maar hy wat
nie glo nie, is alreeds veroordeel
omdat hy nie geglo het in die
Naam van die eniggebore Seun
van God nie. — Johannes 3:18

Hebreérs 10:26, 27a
Want as ons opsetlik sondig,
nadat ons die kennis van die wa-
arheid ontvang het, bly daar geen
offer vir die sondes meer oor nie,
maar ’n verskriklike verwagting
van oordeel en ’n vuurgloed ....

Geoordeel Deur Die Woord

Johannes 12:48
Wie My verwerp en my woor-

de nie aanneem nie, het een wat
hom oordeel: die woord wat Ek
gespreek het, dit sal hom oordeel
in die laaste dag.

I Johannes 4:9
Hierin is die liefde van God
tot ons geopenbaar, dat God sy
eniggebore Seun in die wéreld ge-
stuur het, sodat ons deur Hom
kan lewe.

Bemind En Na Gesoek
Openbaring 22:17
En die Gees en die bruid sé:
Kom! En laat hom wat hoor, sé:
Kom! En laat hom wat dors het,
kom; en laat hom wat wil, die
water van die lewe neem, verniet.



38 IEMAND IS DWAAS OM HEL —TOE TE GAAN

Dit Is Dwaas Om Die Ewigheid
Gepynig Saam Met Satan In Die
Hel Te Wees Wanneer Jy In
Onuitspreeklike Vreugde In Chri-
stus Kon Wees Deelgenote van
Die Troon Van Die
Heelal Vir Ewig!
Psalm 53:2a
Die dwaas sé in sy hart: Daar
is geen God nie! . . .
Matthéiis 7:26, 27
En elkeen wat na hierdie
woorde van My luister en dit nie
doen nie, sal vergelyk word met
'n dwase man wat sy huis op die
sand gebou bet. En die reén het
geval en die waterstrome het ge-
kom en die winde het gewaai en

teen daardie huis aangestorm en
dit het geval, en sy val was groot.

Lukas 11:39, 40
Maar die Here sé vir hom: Ja,
julle Fariseérs, julle maak die bu-
itekant van die beker en die bord
skoon, maar van binne is julle
vol roof en boosheid. Onverstan-
diges, het Hy wat die buitekant
gemaak het, nie die binnekant
ook gemaak nie?
Jeremia 17:11
'n Voél wat eiers uitbroei son-
der dat hy dit gelé het, is hy wat
rykdom verwerf maar nie eerlik
nie; in die helfte van sy dae moet
hy dit laat agterbly, en in sy ein-
de sal hy ’n dwaas wees.



HEL IS GOD SE

Waar Almal wat Die Erekoning
Weier Moet Gaan
Die Seun van die mens sal sy
engele uitstuur, en hulle sal uit
sy koninkryk bymekaarmaak al
die struikelblokke en die wat die
ongeregtigheid doen, en sal hulle
in die vuuroond gooi. Daar sal
geween wees en gekners van die
tande. — Matthéiis 13:41-42
Hebreérs 6:8
Maar as dit dorings en distels
oplewer, deug dit nie en is naby
die vervloeking — die einde daar-
van is verbranding.
Openbaring 14:11
En die rook van hulle pynig-
ing gaan op tot in alle ewigheid,

en hulle het dag en nag geen rus
nie — hulle wat die dier en sy
beeld aanbid, en elkeen wat die
merk van sy naam ontvang.
Filippense 3:18b, 19a

. « « Wandel as vyande van die
kruis van Christus. Hulle einde
is die verderf. .
God Is Gretig Om Wonderwerke
Te Verrig Om Te Verhinder dat
Ons Hel — toe Gaan, Soos Om
Hel Vir Ons Te Weerstaan, Die
Dood Te Oorwin En Weer Op
Te Staan, Sodat Ons In Hom Die
Oorwinning Mag Hé En Lewe.
’N Ander Is Om °N Sondaar Te
Verander Van Opstandigheid Tot
'N Nuwe Hart Van Liefde.



40 DIE KONING VAN KONINGS SAL SATAN IN
DIE GEVANGENIS WERP S00S HY WIL

Openbaring 20:7 en 10

En wanneer die duisend jaar
voleindig is, sal die Satan uit sy
gevangenis ontbind word . . . En
die duiwel wat hulle verlei het,
is in die poel van vuur en swawel
gewerp waar die dier en die val-
se profeet is; en hulle sal dag en
nag gepynig word tot in alle
ewigheid.

Openbaring 20:1-3

En ek het ’n engel uit die he-
mel sien neerdaal, met die sleutel
van die afgrond en ’n groot ket-
ting in sy hand. En hy het die
draak gegryp — die ou slang wat
die duiwel en die Satan is — en

hy het hom gebind duisend jaar
lank, en hom in die afgrond ge-
werp en hom toegesluit en dit bo
hom verseél, sodat hy die nasies
nie meer sou verlei totdat die dui-
send jaar voleindig is nie. Daar-
na moet hy dan ’n kort tydjie ont-
bind word.

Ewige Oorwinning Oor Satan

Hebreérs 2:14

Aangesien die kinders dan
vlees en bloed deelagtig is, het Hy
dit ook op dieselfde manier deel-
agtig geword, sodat Hy deur die
dood hom tot niet kon maak wat
mag oor die dood het — dit is
die duiwel.



BESLUIT NOU WIE JY

Matthéiis 6:24
Niemand kan twee here dien
nie; want 6f hy sal die een haat
en die ander liefhé, 6f hy sal die
een aanhang en die ander verag.
Julle kan nie God én Mammon
dien nie!

Volg Jy Satan Na Die Gevange-
nis, Of Die Koning Van Konings
Na Sy Ewige Troon?
Handelinge 26:18

Om hulle o€ te open, dat hul-
le hul van die duisternis tot die
lig kan bekeer en van die mag
van die Satan tot God, sodat hul-
le deur die geloof in My vergif-
nis van sondes en ’n erfdeel on-
der die geheiligdes kan ontvang.

VIR EWIG WIL DIEN 41

Maar wat die vreesagtiges aan-
gaan en die ongelowiges en gru-
welikes en moordenaars en hoe-
reerders en towenaars en afgode-
dienaars en al die leuenaars —
hulle deel is in die poel wat brand
met vuaur en swawel: dit is die
tweede dood. — Openbaring 21:8

Johannes 8:34-36

Jesus antwoord hulle: Voor-
waar, voorwaar Ek sé vir julle
dat elkeen wat die sonde doen, 'n
dienskneg van die sonde is. En
die dienskneg bly nie vir altyd in
die huis nie; die seun bly vir
altyd. As die Seun julle dan
vrygemaak het, sal julle waarlik
vry wees.



42 LEWENDE WATERS VLOEI BY MY VOETE

Johannes 4:10
Jesus antwoord en sé vir haar:
As jy die gawe van God geken
het en geweet het wie Hy is wat
vir jou sé&: Gee vir My water om
te drink, sou jy Hom gevra het
en Hy sou vir jou lewende water
gegee het.
Johannes 7:37
En op die laaste dag, die groot
dag van die fees, het Jesus ges-
taan en uitgeroep en gesé: As
iemand dors het, laat hom na My
toe kom en drink.
Openbaring 22:1-3
En hy het my getoon ’n suiwer
rivier van die water van die le-
we, helder soos kristal, wat uit-

stroom uit die troon van God en
van die Lam. In die middel van
sy sfraat en weerskante van die
rivier was die boom van die lewe
wat twaalf maal vrugte dra en el-
ke maand sy vrugte gee, en die
blare van die boom is tot gene-
sing van die nasies. En daar sal
geen enkele vervloeking meer
wees nie, en die troon van God
en van die Lam sal daarin wees,
en sy diensknegte sal Hom dien.

Openbaring 7:17
Want die Lam wat in die mid-
del van die troon is, sal hulle laat
wei en hulle na lewende water-
fonteine lei, en God sal alle trane
van hulle oé afvee.



HET JY DIT GEMIS? SOEK HOM VAN

GANSER

Soek die HERE terwyl Hy nog
te vinde is; roep Hom aan terwyl
Hy naby is. — Jesaja 55:6

Matthéiis 6:33
Maar soek eers die koninkryk
van God en sy geregtigheid, en
al hierdie dinge sal vir julle byge-
voeg word,

Deuteronémium 4:29

Dan sal julle daarvandaan die
HERE jou God soek en vind as
jy Hom met jou hele hart en jou
hele siel soek.

Lukas 11:9

En Ek sé vir julle: Bid, en vir

julle sal gegee word; soek, en

43
HARTE

julle sal vind; klop, en vir julle
sal oopgemaak word.
Hoséa 10:12

Saai vir julle volgens die eis
van geregtigheid, maai in ooreen-
stemming met die liefde; braak
vir julle ’n braakland, want dit
is tyd om die HERE te soek, tot-
dat Hy kom en geregtigheid oor
julle laat reén.

Here, my God, ek wil U loof
met my hele hart en u Naam vir
ewig eer. Psalm 86:12

Spreuke 8:17

EK het lief die wat my liefhet,

en die wat my soek, sal my vind.



44 DIE BRUILOFSMAAL —GOD KRY 'N BRUID

Openbaring 21:9b-11a en 22-24a

. « . Kom hierheen, ek sal jou
die bruid toon, die vrou van die
Lam. En hy het my in die gees
weggevoer op 'm groot en hoé
berg en my die groot stad getoon,
die heilige Jerusalem, wat uit die
hemel van God neerdaal; en dit
het die heerlikheid van God ge-
had . . . En ’n tempel het ek nie
daarin gesien nie, want die Here
God, die Alimagtige, is sy tempel,
en die Lam. En die stad het die
son of die maan nie nodig om in
hom te skyn nie, want die heerlik-
heid van God het hom verlig, en
die Lam is sy lamp. En die nasies
van die wat gered word, sal in die

lig daarvan wandel. . ..
Openbaring 19:6b-9
. « . Halleluja! want die Here
God, die Almagtige, het die ko-
ningskap aanvaar. Laat ons bly
wees en ons verheug en aan Hom
die heerlikheid gee, want die
bruilof van die Lam het gekom
en sy vrou het haar gereed ge-
maak. En aan haar is gegee om
bekleed te wees met rein en blink
fyn linne, want die fyn linne is
die regverdige dade van die hei-
liges. Toe sé hy vir my: Sk-
ryf — salig is die wat genooi is na
die bruilofsmaal van die Lam.
En hy sé vir my: Dit is die waa-
ragtige woorde van God.



WATTER SOORT BRUID VIR GOD? 45

Onderdanig Aan Hom

. En julle lede as werktuie
van geregtigheid in die diens van
God. — Romeine 6:13b

Het Die Bruidegom Lief
Die genade sy met almal wat
onse Here Jesus Christus in on-

verganklikheid liefhet! Amen.
— Efésiérs 6:24

Een Met Hom

Want ons is lede van sy lig-
gaam, van sy vlees en van sy
bene, — Efésiérs 5:30
.Sodat julle daardeur deel-
genote kan word van die godde-
like natuur ... —II Petrus 1:4b

Gevul Met Goddelike Liefde
Maar elkeen wat sy woord be-

waar, in hom het die liefde van
God waarlik volmaak geword . . .
— 1 Johannes 2:5a

Vliekloos

Alles is mooi aan u, my vrien-
din, en daar is geen gebrek aan u
nie, — Hooglied 4:7 Daarom,
geliefdes, terwyl julle hierdie
dinge verwag, beywer julle dat
julle vlekkeloos en onberispelik
voor Hom bevind mag word in
vrede. —1II Petrus 3:14

Sal Volkome Genade Hé

. « . wees nugter en hoop vol-
kome op die genade wat julle
deel word by die openbaring van
Jesus Christus — I Petrus 1:13b



46 DIE KONING VERNIETIG WERELD — WYE
OPSTAND

Openbaring 17:14a

Hulle sal teen die Lam oor-
log voer, en die Lam sal hulle
oorwin — want Hy is die Here
van die here en die Koning van
die konings....

Openbaring 18:21

En een sterk engel het ’n klip
opgetel soos ’n groot meulsteen
en dit in die see gegooi en gesé:
So, met ’n vaart, sal Babilon, die
groot stad, neergegooi word en
nooit meer gevind word nie.

En dan sal die ongeregtige geo-
penbaar word, hy wat die Here
met die asem van sy mond sal
verdelg en deur die verskyning

van sy wederkoms tot niet sal
maak, — II Thessalonicense 2:8
Sagaria 14:12

En dit sal die plaag wees waar-
mee die HERE al die volke sal
tref wat opgetrek het om teen Je-
rusalem te veg: Hy sal hulle vlees
laat wegteer, terwyl hulle nog op
hul voete staan; en hulle o€ sal
wegteer in hulle holtes, en hulle
tong wegteer in hulle mond.

I Korinthiérs 15:24

Daarna kom die einde, wan-
neer Hy die koninkryk aan God
die Vader oorgee, as Hy alle
heerskappy en alle gesag en mag
vernietig het,



1,000 JAAR WITTEBROODS — REGERING 47
OP AARDE

Matthéis 6:10
Laat u koninkryk kom; laat u
wil geskied, soos in die hemel
net so ook op die aarde.
Openbaring 5:9b, 10
« « « U is waardig om die boek
te neem en sy seéls oop te maak,
want U is geslag en het ons vir
God met u bloed . . . en het ons
konings en priesters vir onse God
gemaak, en ons sal as konings op
die aarde heers.
Openbaring 20:4b
. « +En ek het die siele gesien
van die wat onthoof is oor die
getuienis van Jesus en oor die
woord van God, en die wat die

dier en sy beeld nie aanbid het
nie, en die merk op hulle voor-
hoof en op hulle hand nie ont-
vang het nie; en hulle het geleef
en as konings geregeer saam met
Christus die duisend jaar lank.
Matthéiis 5:5

Salig is die sagmoediges, want

hulle sal die aarde beérwe,
Openbaring 20:6

Salig en heilig is hy wat deel
het aan die eerste opstanding;
oor hulle het die tweede dood
geen mag nie, maar hulle sal
priesters van God en van Christus
wees en sal saam met Hom as
konings regeer duisend jaar lank.



48 EWIGE LEWE MET DIE BRUIDEGOM

God En Ek Gaan Ewiglik Saam
Voort, O Vreugde!

O My God, o Koning, ek wil U

verhoog en u Naam loof vir ewig

en altyd. —Psalm 145:1

Vader, Ek wil dat waar EK is,
hulle wat U My gegee het, ook
saam met My sal wees....

—Johannes 17:24a

...Kyk, die tabernakel van God
is by die mense, en Hy sal by
hulle woon, en hulle sal sy volk
wees; en God self sal by hulle
wees as hulle God. En God sal al
die trane van hulle oé afvee, en
daar sal geen dood meer wees
nie; ook droefheid en geween en

moeite sal daar nie meer wees
nie, want die eerste dinge het ver-
bygegaan.—Openbaring 21:3b, 4

...En die wat in Christus gesterf
het, sal eerste opstaan. Daarna
sal ons wat in die lewe oorbly,
saam met hulle in wolke wegge-
voer word die Here tegemoet in
die lug; en so sal ons altyd by die
Here wees.

—1I Thessalonicense 4:16¢, 17

En nag sal daar nie wees nie; en
hulle het geen lamp of sonlig
nodig nie, omdat die Here God
hulle verlig; en hulle sal as kon-
ings regeer tot in alle ewigheid.

—Openbaring 22:5



CHRISTUS SE

»Aan hom wat oorwin, sal Ek gee om saam met My te sit op my
troon, soos EK ook oorwin het en saam met my Vader op sy troon
gaan sit het.” —Openbaring 3:21

——01Z

A4

In Christus Is Ek Vir Die Vername Gemaak!
Die Volmaakte Roep My, En Ek Moet Gaan,
Tot OORWINNING!

